
Hoe eet jy?



Miri hou daarvan om haar 
roosterbrood te knars.



Hoe eet jy, flamink?

Ek eet onderstebo! Ek vang 
garnale met my snawel. 



Hoe eet jy, miskruier?

Ek rol mis in ’n bal.  
Ek kou die klam 
stukkies en my babas 
knaag aan die gras.



Hoe eet jy, 
ietermago? Ek lek miere op met my lang, 

taai tong.



Hoe eet jy, erdwurm?

Ek het nie tande nie.  
Ek sluk die grond!



Hoe eet jy, 
renostervoël?

Ek ry op diere rond 
en peusel aan hulle 
bosluise en oorwas.



Hoe eet jy, walvis? Ek sing om my aandete op 
te spoor. Die klankgolwe 
bons terug van die vis af!



Hoe eet jy, skilpad?

Ek knabbel aan turksvye 
met my harde mond.



Hoe eet jy, 
sekretarisvoël?

Ek trap slange dood en slurp 
hulle op!



Hoe eet jy, 
kameelperd?

Ek strek my nek en smul aan 
die sappige blare.



Hoe eet jy, volstruis?

Ek sluk klein klippies wat dan 
my kos fynmaal.



Wat is die beste manier om  
te eet, Miri?

O, sy is te besig om te gesels!

BURP!
Ekskuus!

Kn
ab

bel! Knaag! Kou! Slurp! Sluk! K
nabbel! Knaag! Kou! Slurp! Sluk!

